
Čuvgehuslávdegoddi § 37 14.05.2025 
 

 

 

Čoahkkima lágalašvuohta ja mearridanváldi 
  

Čuvgldg 14.05.2025 § 37    
      
 
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Čuvgehuslávdegoddi § 38 14.05.2025 
 

 

 

Beavdegirjedárkkisteaddjiid válljen 
  

Čuvgldg 14.05.2025 § 38    
      
 

Mearrádusevttohus Válljet čoahkkimii guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Esko Aikio ja Liisa Valle. 

Čuvgehuslávdegoddi § 39 14.05.2025 
 

 

 
Čoahkkima bargoortnega dohkkeheapmi 
 
Čuvgldg 14.05.2025 § 39    
      
 
 
Mearrádusevttohus Čuvgehuslávdegoddi dohkkeha čoahkkima áššiid 

gieđahallanortnega áššelisttu mielde. 
 
Mearrádus Čuvgehuslávdegoddi dohkkehii čoahkkima áššiid 

gieđahallanortnega áššelisttu mielde oktan lasselisttuin. 
  
 

.

Čuvgehuslávdegoddi § 40 14.05.2025 
 

 

Áššit diehtun 

  

Čuvgldg 14.05.2025 § 40    
      
 
 Virgehálddašeaddjimearrádusat 
  
 Áigeguovdilis áššit 
 

 
Mearrádus Merkejuvvui diehtun. 

Čuvgehuslávdegoddi § 41 14.05.2025 
 

 

 

Ruhtadili birra oanehaččat 
 

Čuvgldg 14.05.2025 § 41    
      
 
Mearrádusevttohus Guldalit oanehaččat ruhtadili. 
 
 
Mearrádus  Merkejuvvui diehtun. 

Čuvgehuslávdegoddi § 42 14.05.2025 
 

 

 

Vuigengáibádus Njuorggáma giellalávgunoahpahusas 
 

Čuvgldg 14.05.2025 § 42    
59/12.00.04/2025    
 

Válmmaštalli Rektor Laura Niittyvuopio-Valle 
 

Ohcejoga gieldda girjenkantuvrii lea boahtán mearreáiggis 
22.4.2025 vuigengáibádus, mii laktása čuvgehuslávdegotti 
mearrádussii 10.4.2025 § 31 Njuorggáma skuvlla 
giellalávgunoahpahus lohkanjagis 2025-2026. Vuigengáibádussan 
lea, ahte mearrádus gomihuvvo go dat lea lágaheapme ja 
oahppoplána vuostá ja ahte giellalávgunoahpahus joatkašuvvá 
Njuorggáma skuvllas oahppoplána mielde. 
 
Ohcejoga gieldda čuvgehuslávdegoddi lea mearridan 10.4.2025 
giellalávgunoahpahusa lágideamis Njuorggáma skuvllas dainna 
lágiin, ahte giellalávgunoahpahus lágiduvvo lohkanjagi 2025–2026 
áigge 0.–3. jahkeluohkáide. Mearrádusa ulbmilin lea sihkkarastit 
pedagogalaččat buori, intensiiva ja váikkuheaddji 
giellalávgunoahpahusa, mii doarju sámegiela oahppama ja nanne 
mánáid vejolašvuođaid sirdásit maŋŋá sámegielat oahpahussii. 
Nuppástusas dorvvastit gáibádusaid joatkit sámegielat 
oahppobálgáin ja sirdásanmuttu ordnemat leat plánejuvvon doarjut 
dan. Ohcejoga gielda lea lasihan sámegielat oahpahusa resurssaid 
Njuorggáma skuvlii ja joatká resurssaid bidjama giela ja kultuvrra 
doarjuma várás. 
  
Čuvgehuslávdegoddi oaččui dieđu čoahkkimis, ahte 
fuolaheaddjiiguin ságastallat ja plánet boahttevaš lohkanjagi giđa 
áigge dárkilabbot ovttas. Giellalávgunoahpahus ii leat 
vuođđooahpahuslágas dorvvastuvvon subjektiiva vuoigatvuohta, de 
viiddes ovdagullan ii gieldda oainnu mielde eaktuduvvon, muhto ná 
maŋŋegihtii go árvvoštallá sáhttá gávnnahit, ahte livččii leamaš 
buorre álggahit ságastallamiid fuolaheaddjiiguin jo árabut. 
 
Oahppoplána stivre oahpahusa sisdoalu ja ulbmiliid dallego 
giellalávgunoahpahus lágiduvvo, muhto dat ii geatnegahte lágidit 
giellalávgunoahpahusa. Mearrádus ii guoskka ovttaskas oahppiid 
sirdáseami eret giellalávgunoahpahusas, muhto oahpahusa oppalaš 
lágideami. Ovttaskas dáhpáhusain sirdáseapmi dáhpáhuvvá 
boahttevuođas oahppoplána mielde fuolaheaddjiiguin ja rektoriin 
ovttasráđiid. 
 
Čuvgehuslávdegotti mearrádusas ii leat ruossalasvuohta 
oahppoplánain, vuođđovuoigatvuođaiguin, vuođđolága 17 §:in, 
gieldastrategiijain dahje oahpahuslaš ulbmiliiguin, iige fuolaheaddjiid 
dahkan vuigengáibádus atte vuođuštusaid mearrádusa 

Čuvgehuslávdegoddi § 42 14.05.2025 
 

 

gomiheapmái dahje rievdadeapmái. Fuolaheaddjiid gullan ja oktasaš 
boahttevaš lohkanjagi dárkilut plánen lea giđa áigge.  
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Vuigengáibádus, man fuolaheaddjit leat dahkan, hilgojuvvo 
vuođuheapmin. Fuolaheaddjiid gullan ja oktasaš boahttevaš 
lohkanjagi dárkilut plánen čađahuvvo giđa áigge. 
 

Mearrádus Aslak Holmberg dagai spiehkkaseaddji mearrádusevttohusa, man 
buohkat guottihedje ovttamielalaččat.  
Lávdegoddi dohkkeha vuigengáibádusa. Mearrádusa 
válmmaštallamis ja dasa mielde váldimis leat leamaš váilevuođat, 
mat boktet gažaldagaid das reahkkágo proseassa. Mearrádus 
maiddái spiehkkasa giellalávgunoahpahusa oahppoplána linnjemiin. 

 
Siidomateriála 

Čuvgehuslávdegoddi - Vuigengáibádus 22.4.2025 

Čuvgehuslávdegoddi § 43 14.05.2025 
 

 

 

Rávesolbmuidskuvlla kursamávssuid bajideapmi 1.8.2025 rájes 
 

Čuvgldg 14.05.2025 § 43    
79/12.03.00/2025    
 

Válmmaštalli Rektor Laura Niittyvuopio-Valle 
 

Rávesolbmuidskuvlla kursamávssut leat maŋimus háve 
dárkkistuvvon jagis 2011 (ČuvLá 5.5.2011, § 53), vaikko 
oahpaheaddjiid ja eará doaimma golut leat jahkásaččat lassánan. 
Stáhtaossodat gokčá 57 % oahpahaga goluin (Láhka friddja 
čuvgehusbarggus 632/1998, 9 §), ja kursamávssuiguin gokčojuvvon 
oassi galgá leat govttolaš, vai álbmotlahtuid ovttaveardásaš 
vejolašvuohta eallinahkásaš oahppamii ja aktiivvalaš buđaldeapmái 
dáhkiduvvo.  
Go gieldda ruhtadilli čavgá, galggašii oahppomávssuiguin gokčat 
stuorát oasi go ovdal rávesolbmuidskuvlla goluin.  Evttohus 
kursamávssuid beaivádeami várás 1.8.2025 rájes, kursamávssut 
leat ceahkkálaston kurssa bistináiggi mielde. Oahpahus lea 
vuolggasajis joavkooahpahus.  Buot kurssaide galgá almmuhit iežas 
ovddalgihtii, daningo oahpahus ollašuhtto, jos kursii almmuhit iežas 
unnimustá unnimusmearri (3) kursalačča.  
Kursamávssut berrojuvvojit kursii almmuhan olbmuin kurssa álgima 
maŋŋá.  Kurssas lea sáhtán fitnat oktii ng. oahpásmuvvanfitnama 
nuvttá. 
 

Kursadiimmut 

Dálá haddi/ 
studeanttat, 

ealáhatolbmot ja 
bargguheamit 

Haddi 1.8.2025 

Vuollel 20 h 15 € / 10 € 20 € / 10 € 
21–30 h 25 € / 12,50 € 30 € / 15 € 
31–40 h 30 € / 15 € 40 € / 20 € 
41–50 h 40 € / 20 € 50 € / 25 € 

badjel 51 h 40 € / 20 € 60 € / 30 € 
 
 
Kursaoahpuide eai gula materiálat ja oahppogirjjit. Sierrakurssat 
oastinbálvalussan gieldda olggobealde, dego 
vuosttasveahkkekurssat, diehtoteknihka kurssat jna., haddi 
mearriduvvo sierra goluid mielde. Sierrakurssaid kursamávssuin 
mearrida rávesolbmuidskuvla rektor. 
Stivrenrávvaga mielde lávdegoddi mearrida iežas doaibmasuorggi 
mávssuin ja mearremávssuin dahje mávssuid vuođuštusain. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslavdegoddi dohkkeha evttohusa mielde hattiid bajideami. 
 

Mearrádus Mearrádus evttohusa mielde. 

Čuvgehuslávdegoddi § 44 14.05.2025 
 

 

 

Ohcejoga iešdoaibmangirjeráju ortnetnjuolggadusat 
 

Čuvgldg 14.05.2025 § 44    
80/12.04.00/2025    
 

Válmmaštalli Girjerádjodoaimmahoavda Tuija Guttorm 
 

Ohcejoga Pedar Jalvvi girjeráju iešdoaibmanáigái leat válmmaštallon 
ortnetnjuolggadusat.  
Ortnetnjuolggadusat leat siidomateriálan. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi dohkkeha iešdoaibmangirjeráju 
ortnetnjuolggadusaid. 
 

Mearrádus Mearrádus evttohusa mielde. 
 
Siidomateriála 

Ohcejoga IDG geavahannjuolggadusat 

Čuvgehuslávdegoddi § 45 14.05.2025 
 

 

 

Ohcejohnjálmmi skuvlla skuvlasáhtut 1.8.2025 rájes 
 

Čuvgldg 14.05.2025 § 45    
61/02.08.00/2025    
 

 

Ohcejoga gieldda skuvlasáhtuid ja opšuvdnan diŋgon- ja 
áššiiddikšunbálvalusaid háhkan lea gilvalahtton Cloudias 
(almmuhančujuhus 545210). Soahpamuš lea fámus golbma jagi ja 
das leat mielde lassin guokte ovtta (1) jagi opšuvnna. 
Bálvalusbuvttadeaddjis galgá leat gearggusvuohta álggahit 
bálvalusaid buvttadeami 1.8.2025 rájes. 
 
Háhkan lei juhkkojuvvon čuovvovaš guovlluide:  
- Guovlu 1: Ohcejohnjálmmi skuvla 
- Guovlu 2: Gáregasnjárgga skuvla 
- Guovlu 3: Njuorggáma skuvla 
- Guovlu 4: Diŋgon- ja áššiiddikšunsáhtut (OPŠUVDNA) 
 
Čuvgehuslávdegoddi lea ovddit mearrádusaiguin 10.04.2025 § 34–
35 válljen guovllu 2 (Gáregasnjárgga skuvla) ja guovllu 3 
(Njuorggáma skuvla) bálvalusbuvttadeaddjiid. Mearrádus ii dahkkon 
guovllu 1 (Ohcejohnjálmmi skuvla) dahje guovllu 4 (Diŋgon- ja 
áššiiddikšunsáhtut, opšuvdna) oasil. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Guvlui 1 Ohcejohnjálmmi skuvla ii fidnejuvvon oktage fálaldat. 
Bálvalanbuvttadeaddji ii de sáhte válljet. Guovllus 1 háhkan 
gaskkalduhtto soahpamuša dahkama haga. 
Meannudeami áigge gieldda háhkandárbu guvlui 1 lea rievdan. 
Sáhttodárbbu joatkašuvvamii laktásit eahpesihkkarvuođadahkkit, 
maid geažil lea ákkastallon gilvalahttit guovllu sáhtuid ovtta jagi 
mearreáigásaš soahpamušbadjin. 
 

Mearrádus Mearrádus evttohusa mielde. 

Čuvgehuslávdegoddi § 46 14.05.2025 
 

 

 

Diŋgon- ja áššiiddikšunsáhtuid háhkan (OPŠUVDNA) 
 

Čuvgldg 14.05.2025 § 46    
61/02.08.00/2025    
 

 

Ohcejoga gieldda skuvlasáhtuid ja opšuvdnan diŋgon- ja 
áššiiddikšunbálvalusaid háhkan lea gilvalahtton Cloudias 
(almmuhančujuhus 545210). Soahpamuš lea fámus golbma jagi ja 
das leat mielde lassin guokte ovtta (1) jagi opšuvnna. 
Bálvalusbuvttadeaddjis galgá leat gearggusvuohta álggahit 
bálvalusaid buvttadeami 1.8.2025 rájes. 
 
Háhkan lei juhkkojuvvon čuovvovaš guovlluide:  
- Guovlu 1: Ohcejohnjálmmi skuvla 
- Guovlu 2: Gáregasnjárgga skuvla 
- Guovlu 3: Njuorggáma skuvla 
- Guovlu 4: Diŋgon- ja áššiiddikšunsáhtut (OPŠUVDNA) 
 
Čuvgehuslávdegoddi lea ovddit mearrádusaiguin 10.04.2025 § 34–
35 válljen guovllu 2 (Gáregasnjárgga skuvla) ja guovllu 3 
(Njuorggáma skuvla) bálvalusbuvttadeaddjiid. Mearrádus ii dahkkon 
guovllu 4 (Diŋgon- ja áššiiddikšunsáhtut, opšuvdna) oasil. 
Guvlui 4 Diŋgon- ja áššiiddikšunsáhtut bođii okta fálaldat 
mearreáiggi rádjai. Fálaldaga guđii Nuorgamin lomakeskus Oy.  
Háhkanáššegirjjiid čuovus soahpamušhápmosa mielde opšuvnnas 
lea gažaldat Diŋgojeaddji vuoigatvuođas, ii geatnegasvuođas.   
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida leat geavatkeahttá diŋgon- ja 
áššiiddikšunsáhtuid guoskevaš opšuvnna. 
 

Mearrádus Eemeli Hekkanen almmuhii, ahte son lea easttalaš ja vulggii eret 
paragráfa gieđahallama ja mearrádusdahkama áigái 15:09-15:13. 
Mearrádus evttohusa mielde. 

Čuvgehuslávdegoddi § 47 14.05.2025 
 

 

 

Prošeaktahoavda sámegielaid gáiddusoahpahusprošeakta 2025-2026 
 

Čuvgldg 14.05.2025 § 47    
112/01.01.01.00/2024    
 

 

Ohcejoga gielda lea ovttas Sámedikkiin mielde gáiddusoktavuođaid 
ávkin adni prošeavttas, mas ulbmilin lea lágidit sámegielaid 
oahpahusa sámeguovllu gielddaid olggobealde. 
Prošeaktahoavda, Sámegielaid gáiddusoktavuođaid bokte doaibmi 
oahpahusa pilohttaprošektii áigái 1.8.2025-31.7.2026 (Kuntarekry 
ohcannro 657728) lea leamaš rabas ohcan láhkai Kuntarekry, 
bargofápmohálddahusa ja gieldda neahttasiidduin.  Ohcanáigi nogai 
5.5.2025. Mearreáiggi siste bohte golbma ohcamuša. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Sámegielaid gáiddusoktavuođaid bokte doaibmi oahpahusa 
prošeaktahoavdda doibmii válljejuvvo 1.8.2025-31.7.2026 Hanna 
Helander, jos Oahpahus- ja kulturministeriija ruhtadeapmi 
joatkkaprošeavtta goalmmát jahkái mieđihuvvo. 
 

Mearrádus Mearrádus evttohusa mielde. 

Čuvgehuslávdegoddi § 48 14.05.2025 
 

 

 

Gaskaboddosaš idjadeapmi Ohcejoga astoáiggeguovddážis 
 

Čuvgldg 14.05.2025 § 48    
82/12.05.02.00/2025    
 

Válmmaštalli Astoáiggečálli Kaisa Tapiola-Länsman 
 

Kaldoaivi Ultra Trail -dáhpáhusa lágideaddji lea váldán oktavuođa 
gildii ja sávvan hálbbes idjadansaji ordnema gilvvohalliide 
astoáiggeguovddáža lihkadansáles láhttis idjademiin. Gilvvohalliin 
berrojuvvošii 20 euro idjadanmáksu ja ožžojuvvon boađut 
geavahuvvošedje mánáid ja nuoraid lihkadeami ovddideapmái. 
Valáštallansearvi Utsjoen Kuohu doaimmašii ovttasbargoguoibmin 
nu, ahte sii divššoše ee. mávssuid, gádjunlágádusa rávvagiid 
čuovvuma, gohcima, čorgema ja uvssaid rahpama. 
Ohcejoga gieldda idjadansajit leat Kaldoaivi Ultra Trail áigge dievva, 
de láhttis idjadeapmi ii váikkut idjadanbálvalusaid fáladeaddji 
fitnošeaddjiide. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida mieđihit nuvttá lihkadansále Kaldoaivi 
Ultra Trail -dáhpáhusa idjadangeavahussii dáhpáhusa áigge. 
Utsjoen Kuohu vástida idjadanordnemiin ja geavaha ožžojuvvon 
idjadanboađuid mánáid ja nuoraid lihkadeami ovddideapmái. 
 

Mearrádus Mearrádus evttohusa mielde. 

Čuvgehuslávdegoddi § 33 10.04.2025 
Čuvgehuslávdegoddi § 49 14.05.2025 
 

 

 

Vuođđooahpahusa diibmojuogu nuppástus 1.8.2025 rájes 
 

Čuvgldg 10.04.2025 § 33  
  
 

Válmmaštalli Rektor Laura Niittyvuopio-Valle 
 

Vuođđooahpahusa diibmojuohko- ja vuođđooahpahusásahussii 
dahkkon rievdadusat bohtet fápmui 1.8.2025 ja daid vuođul 
lasihuvvojit eatnigiella ja girjjálašvuohta – oahppoávdnasii 1 
jahkevahkkodiibmu jahkeluohkkái 1 dahje 2 ja 1 jahkevahkkodiibmu 
jahkeluohkkái 3, 4, 5 dahje 6.  Matematihkkii lasihuvvo 1 
jahkevahkkodiibmu jahkeluohkái 1 dahje 2. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Ohcejoga gielddas 1. jahkeluohkkái lasihuvvo okta 
jahkevahkkodiibmu eatnigiella, vai oahppi lohkan- ja čállinmáhtu 
ovdáneapmái addojuvvo nannosut vuođđu jo skuvlaagi álggus.  
Jahkeluohkáin 3-6 eatnigiela oahpahus ii lasihuvvo, daningo 
Ohcejoga gieldda diibmojuogus leat juo eanet eatnigiela diimmut, go 
maid riikkaviidosaš oahppoplána gáibida. Jahkeluohkáide 3-6 
riikkaviidosaš oahppaplána gáibida 18 jahkevahkkodiimmu, 
lasáhusa maŋŋá 19 jahkevahkkodiimmu ja dálá fámus orru 
Ohcejoga gieldda diibmojuogus leat eatnigiela diimmut 21 
jahkevahkkodiimmu.   
1. jahkeluohkkái lasihuvvo maiddái okta jahkediibmu matematihkas, 
vai oahppiide lea eanet áigi oahppat matematihkalaš 
vuođđodáidduid. 
 

Mearrádus Mearrádus evttohusa mielde. 
 
 

Čuvgldg 14.05.2025 § 49    
60/12.00.00.02/2025    
 

Válmmaštalli Rektor Laura Niittyvuopio-Valle 
 

Vuosttas jahkeluohkái lasihuvvon eatnigiela ja matematihka 
jahkevahkkodiimmut guhkidit vuosttas luohká vahkkodiibmomeari 
guovtti diimmuin. Vai skuvlabeaivvit eai fanaše menddo guhkkin. de 
lohkanortnegiid ráhkadeamis livččii buoret lasihit matematihka 
jahkevahkkodiimmuid nuppi luohkkái. Ná skuvlabeaivvit livčče 
seamma guhkit vuosttas ja nuppi luohká oahppiin.  
 

Áššemeannudeaddji Buresveadjinhoavda Seurujärvi Pirjo 

Čuvgehuslávdegoddi § 33 10.04.2025 
Čuvgehuslávdegoddi § 49 14.05.2025 
 

 

Mearrádusevttohus Ohcejoga gielddas jahkeluohkkái 1 lasihuvvo okta 
jahkevahkkodiibmu eatnigiella ja jahkeluohkkái 2 matematihkka okta 
jahkevahkkodiibmu. 
 

Mearrádus Mearrádus evttohusa mielde. 

Čuvgehuslávdegoddi § 50 14.05.2025 
 

 

 

Nuoraidstivra 2025 
 

Čuvgldg 14.05.2025 § 50    
87/12.05.00/2025    
 

Válmmaštalli Astoáiggečálli Kaisa Tapiola-Länsman 
 

Ohcejoga gieldda nuoraidstivrii leat ohccon ođđa lahtut jahkái 2025. 
Nuoraidstivra lea válljen iežas lahtuin ságadoalli ja várreságadoalli. 
 
Nuoraidstivra 2025: 
 
Oskari Kontio sg. 
Lávrá Länsman várresd. 
Asterix Sujala 
Mággá Eriksen 
Biggá Korpi 
Lilja Niemelä 
Lindqvist Rasmus 
Jenni Lapinkangas 
 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi nanne nuoraidstivrra lahtuid jahkái 2025 ja 
evttoha daid ain gielddaráđđehussii dohkkehanláhkai. 
 

Mearrádus Mearrádus evttohusa mielde. 

Čuvgehuslávdegoddi § 51 14.05.2025 
 

 

 

Ohcejoga skuvllaid áiggeádjedoaibma 2025-2026 
 

Čuvgldg 14.05.2025 § 51    
88/12.05.00/2025    
 

Válmmaštalli Astoáiggečálli Kaisa Tapiola-Länsman 
 

Astoáiggedoaibma lea ožžon Lappi EJB:s Áiggeáji Suoma málle 
veahkkeruđa 25 500 euro mánáide oaivvilduvvon áiggeádje- ja 
riekkesdoaimma ordnema várás skuvlabeivviid oktavuhtii 
lohkanjahkái 2025-2026. 
Veahkkeruhta gokčá prošeavtta goluin eanemustá 70 % ja gieldda 
iežasruhtadeapmi galgá leat unnimustá 30 %, nappo 10 928,57 
euro. 
Prošeavttain leat jurddašan ordnet čuovvovaš riekkesdoaimmaid: 
 
Ohcejohnjálmmi skuvla: Akrobatiijariekkis, vuojadanriekkis, 
teknihkalaš huksen/matematihkka, máŋggalágan valáštallama 
riekkis. 
 
Njuorggáma vuolleskuvla: Vuojadanriekkis ja akrobatiijariekkis. 
 
Gáregasnjárgga skuvla: Musihkkariekkis, dánsariekkis, 
báhčin/dolgevuokkaid čatnanriekkis, sisbandyriekkis ja 
korespábbariekkis/jujutsuriekkis. 
 
Prošeavtta golloárvvoštallan lea 36 428,57 euro, gieldda 
iežasruhtadeapmi lea 10 928,57 euro. 
 
 Jahki 2025 Jahki 2026 Oktiibuot 
 
Boađut  8 925  16 575  25 500 
Golut  12 750  23 678,57  36 428,57 
Netto  3 825  7 103,57  10 928,57 
 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi evttoha gielddaráđđehussii ja ain váldostivrii:  
1. lassemearreruđa mieđiheami Ohcejoga skuvllaid 
áiggeádjedoaibma 2025-2026-prošektii válmmaštallama mielde 
jahkái 2025, 
2. mieđiha prošektii álggahanlobi ja prošektii vuođđuduvvo 
goasttádusbáiki, 
3. astoáiggečálli beali mánotbaji bálkágoluid sirdit prošektii jahkái 
2025 astoáiggedoaimma geavahanekonomiijas, dainna gokčat oasi 
jagi 2025 iežasvástooasis. 
4. jagi 2026 oasil prošeakta vuhtiiváldo bušeahta čállimis. 

Čuvgehuslávdegoddi § 51 14.05.2025 
 

 

Astoáiggečálli beali mánotbaji bálkágolut váldojuvvojit vuhtii 
bušeahta čállimis seamma láhkai go jagi 2025. 
 

Mearrádus Mearrádus evttohusa mielde. 

Čuvgehuslávdegoddi § 52 14.05.2025 
 

 

 

Eretcealkin Ohcejohnjálmmi skuvlla luohkkáoahpaheaddji virggis 
 

Čuvgldg 14.05.2025 § 52    
40/01.01.04.00/2025    
 

 

Leevi Autto lea almmuhan e-boasttain, ahte cealká iežas eret 
Ohcejohnjálmmi skuvlla luohkkáoahpaheaddji virggis 1.5.2025 rájes. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida dohkkehit Leevi Autto eretcealkima 
1.5.2025 rájes. 
 

Mearrádus Mearrádus evttohusa mielde. 

Čuvgehuslávdegoddi § 53 14.05.2025 
 

 

 

Gáregasnjárgga skuvlla viiddes máhtu erenomášoahpaheaddji virggi nuppástahttin 
erenomášluohkáoahpaheaddji virgin 
 

Čuvgldg 14.05.2025 § 53    
91/01.01.00.01/2025    
 

Válmmaštalli Rektor Laura Niittyvuopio-Valle 
 

Gáregasnjárgga skuvllas doaibmá dál viiddes máhtu 
erenomášoahpaheaddji virggis Sanna Sadinmäki.  Erenomáš 
doarjaga ođastus boahtá fápmui 1.8.2025, ja dan mielde 
erenomášoahpahusa lágideami ráhkadusat rivdet. Ođastus eaktuda, 
ahte skuvllain, main lágiduvvo erenomáš doarjaga oahpahus 
smávvajoavkkuin, galgá leat erenomášluohkáoahpaheaddji.  
Erenomášoahpaheaddji ja erenomášluohkáoahpaheaddji doaimmain 
ja gelbbolašvuođagáibádusain leat erohusat. 
Erenomášoahpaheaddji addá dábálaš ja beavttálmahttojuvvon 
doarjaga ja oasseáigásaš erenomášoahpahusa. 
Erenomášoahpaheaddjis eai gáibiduvvo luohkáoahpaheaddji viiddes 
oahput, ja dan dihte su bargogovvii ii sáhte bidjat 
luohkáoahpaheaddji ovddasvástádusaid dahje geatnegasvuođaid.   
Erenomášluohkáoahpaheaddji addá erenomáš doarjaga 
mearrádusa ožžon oahppái erenomášoahpahusa. 
Erenomášluohkáoahpaheaddji sáhttá oahpahit iežas 
gelbbolašvuođa vuođul iežas oahpahusgeatnegasvuođa olis maiddái 
oasseáigásaš erenomášoahpahusa nappo addit almmolaš ja 
beavttálmahttojuvvon doarjaga oahppiide geat dan dárbbašit. 
Erenomášluohkáoahpaheaddji sáhttá oahpahit ja árvvoštallat buot 
vuođđooahpahusa ávdnasiid ja jos skuvllas dárbbašuvvo 
smávvajoavku, dan galgá oahpahit erenomášluohkáoahpaheaddji. 
Sanna Sadinmäkis lea gelbbolašvuohta doaibmat 
erenomášluohkáoahpaheaddjin, de virggi nuppástusain sáhttá 
dorvvastit oahpahusa joatkašuvvama ja gelbbolašvuođa mielde 
oahpahusa bargiidnuppástusaid haga. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Gáregasnjárgga skuvlla viiddes máhtu erenomášoahpaheaddji virgi 
(doaimmas Sanna Sadinmäki) nuppástahttojuvvo 
erenomášluohkáoahpaheaddji virgin 1.8.2025 rájes erenomáš 
doarjaga ođastusa ja skuvlla dárbbuid mielde. 
 

Mearrádus Mearrádus evttohusa mielde. 

Čuvgehuslávdegoddi § 54 14.05.2025 
 

 

 

Eretcealkin musihka lektora virggis 
 

Čuvgldg 14.05.2025 § 54    
40/01.01.04.00/2025    
 

 

Jenni Lind lea almmuhan e-boasttain, ahte eretcealká iežas musihka 
lektora virggis 31.7.2025 rájes. 
 

Áššemeannudeaddji Buresveadjinhoavda Seurujärvi Pirjo 
 

Mearrádusevttohus Čuvgehuslávdegoddi mearrida dohkkehit Jenni Linda eretcealkima 
31.7.2025 rájes. 
 

Mearrádus Mearrádus evttohusa mielde. 

Nuppástusohcanráva guoská paragráfaid: § 37, § 38, § 39, § 40, § 41, § 50, § 51, § 53 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 42 

 

VÁIDDAČUJUHUS 
  Dán mearrádussii ohccojuvvo nuppástus hálddahusváidagiin.  

Váidinvuoigatvuohta 
Dán mearrádussii oažžu ohcat nuppástusa dat, geasa mearrádus 
lea čujuhuvvon dahje gean vuoigatvuhtii, geatnegasvuhtii dahje 
ovdui mearrádus njuolga váikkuha ja dat, gean 
váidinvuoigatvuođas lágas sierra ásahuvvo. Eiseváldi oažžu 
ohcat nuppástusa váidimiin maiddái, jos váidimii lea dárbu 
almmolaš ovddu dihte, man eiseváldi gohcá. 

 

Váidináigi 
Váidaga galgá dahkat 30 beaivve geažes das, go lea ožžon 
mearrádusa diehtun.  
 
Váidaga galgá doaimmahit váiddaeiseváldái maŋimustá 
váidináiggi maŋimuš beaivve ovdal, go váiddaeiseváldi 
doaimmahat giddejuvvo. 
 
Gehččojuvvo, ahte áššáiosolaš lea ožžon mearrádusas dieđu, jos 
ii eará čájehuvvo, čieža beaivve geažes reivve sáddemis. 
Gehččojuvvo goittotge, ahte eiseváldi lea ožžon mearrádusas 
dieđu dan beaivve, go reive lea boahtán. 
 
Go geavahuvvo dábálaš elektrovnnalaš diehtunaddin, de 
gehččojuvvo, ahte áššáiosolaš lea ožžon mearrádusas dieđu, jos 
ii eará čájehuvvo, goalmmát beaivve dieđu sáddemis.  
 
Diehtunoažžunbeaivi ii rehkenastojuvvo váidináigái. Jos 
váidináiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje mihcamárruohtta 
dahje árgalávvardat, de váidaga oažžu dahkat vuosttas 
árgabeaivve dan maŋŋá. 
 

 

Váiddaeiseváldi 
Váidda dahkkojuvvo Davvi-Suoma hálddahusriektái 
 
Boastačujuhus: PL 189, 90101 OULU  
Uksačujuhus: Torikatu 34-40, Oulu 
Telefonnummir: 029 564 2800 
E-boasta: pohjois-suomi.hao@oikeus.fi 
 
Váidaga sáhttá dahkat maid hálddahus- ja 
erenoamášduopmostuoluid áššedikšunbálvalusas čujuhusas 
https://asiointi2.oikeus.fi/hallintotuomioistuimet 

 

mailto:pohjois-suomi.hao@oikeus.fi
https://asiointi2.oikeus.fi/hallintotuomioistuimet

Váidaga hápmi ja sisdoallu 
Váidaga galgá dahkat čálalaččat. Maiddái elektrovnnalaš áššegirji 
deavdá čálalaš hámi gáibádusa. 

Váidagis galgá almmuhit: 

1) mearrádusa, masa ohcá nuppástusa (váidinvuloš mearrádus); 

2) man dáfus mearrádussii ohcá nuppástusa ja maid 
nuppástusaid dasa gáibida (gáibádusat); 

3) gáibádusaid vuođustusat; 

4) masa váidinvuoigatvuohta vuođđuduvvá, jos váidinvuloš 
mearrádus ii guoskka váidi. 

Váidagis galgá lassin almmuhit váidi nama ja oktavuohtadieđuid. 
Jos sátneválddi geavaha váidi lágalaš ovddasteaddji dahje 
fápmuduvvon olmmoš, de maiddái su oktavuohtadieđuid galgá 
almmuhit. Jos oktavuohtadieđut rivdet dalle, go váidda lea 
biddjojuvvon johtui, galgá dieđuid rievdamis almmuhit 
hálddahusduopmostullui farggamusat. 

Váidagis galgá almmuhit maiddái dan boastačujuhusa ja vejolaš 
eará čujuhusa, masa riektegeavvama áššegirjjiid sáhttá sáddet 
(proseassačujuhus). Jos váidi lea almmuhan eambbo go ovtta 
proseassačujuhusa, de hálddahusduopmostuollu sáhttá válljet, 
guđemuš almmuhuvvon čujuhussii dat doaimmaha 
riektegeavvama áššegirjjiid. 

Váidagii galgá laktit: 

1) váidinvuloš mearrádusa ja váiddačujuhusa; 

2) čielggadusa das, goas váidi lea ožžon mearrádusa diehtun 
dahje eará čielggadusa váidináiggi álginbeaivvis; 

3) áššegirjjiid, maid váidi geavaha gáibádusaidis doarjjan, jos dat 
eai leat juo ovdal doaimmahuvvon eiseváldái. 

Riektegeavvanmáksu 
Das, gii bidjá nuppástusohcanášši johtui, berrojuvvo 
riektegeavvanmáksu dan mielde, go duopmostuollolágas 
(1455/2015) ásahuvvo.  

 

Beavdegirji 
Mearrádusa guoskevaš beavdegirjji váldosiid ja čuvvosiid sáhttá 
bivdit Ohcejoga gieldda girjenkantuvrras.  
 
Boastačujuhus: PL 41, 99981 OHCEJOHKA 

Uksačujuhus: Luossa 1a Ohcejohka 
E-boasta: kunnanvirasto@utsjoki.fi 
Telefonnummir:  040 188 6111 
 
Girjenkantuvra lea rabas vuossárggas bearjadahkii dii. 9.00 – 
15.00. 
 
Beavdegirji lea 21.5.2025 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 

Nuppástusohcanráva guoská paragráfaid: § 43, § 44, § 45, § 46, § 47, § 48, § 49, § 52, § 54 

 

VUIGENGÁIBÁDUSRÁVVAGAT 
 

Mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa duopmostullui 
váidimiin. 

 

Vuigengáibádusvuoigatvuohta 
Vuigengáibádusa oažžu dahkat: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha (áššáiosolaš) 
ja 

 

• gieldda lahttu. 

 
Vuigengáibádusáigi 

Váidaga galgá dahkat 14 beaivve geažes das, go lea ožžon mearrádusa 
diehtun.  
 
Vuigengáibádusa galgá doaimmahit Ohcejoga gieldda girjenkantuvrii 
mearreáiggi maŋimuš beaivve ovdal girjenkantuvrra giddaneami.  
 
Gehččojuvvo, ahte áššáiosolaš lea ožžon mearrádusas dieđu, jos ii eará 
čájehuvvo, čieža beaivve geažes reivve sáddemis. Go geavahuvvo 
dábálaš elektrovnnalaš diehtunaddin, de gehččojuvvo, ahte áššáiosolaš 
lea ožžon mearrádusas dieđu, jos ii eará čájehuvvo, goalmmát beaivve 
dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamaš oaidninláhkai almmolaš 
diehtofierpmis.  
 
Diehtunoažžunbeaivi ii rehkenastojuvvo vuigengáibádusáigái. Jos 
vuigengáibádusáiggi maŋimuš beaivi lea bassebeaivi, 
iehčanasvuođabeaivi, válborbeaivi, juovla- dahje mihcamárruohtta dahje 
árgalávvardat, de vuigengáibádusa oažžu dahkat vuosttas árgabeaivve 
dan maŋŋá.  
 

Vuigengáibáduseiseváldi 
Eiseváldi, geasa vuigengáibádus dahkkojuvvo, lea Ohcejoga 
čuvgehuslávdegoddi 
 
Girjenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1 a, OHCEJOHKA 
E-boasta: kunnanvirasto@utsjoki.fi 
Telefonnummir: +358 40 188 6111 
 

mailto:kunnanvirasto@utsjoki.fi

Girjenkantuvra lea rabas vuossárggas bearjadahkii dii. 9.00 – 15.00. 
 

Vuigengáibádusa hápmi ja sisdoallu 
 
Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 

 
Vuigengáibádusas galgá almmuhit: 

 

• mearrádusa, masa ohcá vuigema 

• mainna láhkai mearrádusa galgá vuiget 

• mainna ákkain gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusa sáhttá addit diehtun elektrovnnalaš diehtun, de bivdit 
almmuhit oktavuohtadiehtun maiddái e-boastačujuhusa. 
 

Beavdegirji 
 

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda girjenkantuvrras. 
 
Beavdegirji lea 21.5.2025 dolvojuvvon oaidninláhkai almmolaš 
diehtofierbmái. 
 


